
ՀԱՐՑ N 
	Անվանում
	ԱԺ-ի պատգամավոր Սիսակ Գաբրիելյանի («Իմ քայլը» խմբակցություն) ներկայացրած «Առևտրի և ծառայությունների մասին» ՀՀ օրենքում փոփոխություն և լրացումներ կատարելու մասին», «Երևան քաղաքում տեղական ինքնակառավարման մասին» ՀՀ օրենքում լրացումներ կատարելու մասին», «Վարչական իրավախախտումների վերաբերյալ ՀՀ օրենսգրքում լրացումներ կատարելու մասին» և «Տեղական տուրքերի և վճարների մասին» ՀՀ օրենքում լրացումներ կատարելու մասին» ՀՀ օրենքների նախագծերի փաթեթի (Պ-324-23.10.2019-ՏՏԳԲ-011/0) վերաբերյալ կառավարության առաջարկության նախագծի մասին

	Ներկայացնող
	Տարածքային կառավարման և ենթակառուցվածքների նախարարություն

	Զեկուցող
	Սուրեն Պապիկյան
Տարածքային կառավարման և ենթակառուցվածքների նախարար

	Կարգավորման առարկա
	Ներկայացված օրենքների նախագծերի փաթեթով նախատեսվում է կարգավորել Երևան քաղաքում շրջիկ առևտրի իրականացումը և ծառայությունների մատուցումը:

Կառավարությունը ներկայացնում է հետևյալ դիտողությունները.
1.«Առևտրի և ծառայությունների մասին» օրենքում փոփոխություն և լրացումներ կատարելու մասին» օրենքի նախագծի վերաբերյալ.
1) Նախագծի հիմնավորումից պարզ չէ՝ ինչով է պայմանավորված շրջիկ առևտրի կետ բացառապես ավտոմոբիլները և (կամ) կցորդները համարելու վերաբերյալ կարգավորում նախատեսելու անհրաժեշտությունը: Հարկ է նշել, որ ներկայումս Օրենքում սահմանված շրջիկ առևտրի կետի հասկացությունն առավել ընդգրկուն է,
2) Նախագծի 2-րդ հոդվածով լրացվող՝ 
- 5.3-րդ հոդվածի 3-րդ մասի կարգավորման վերլուծությունից բխում է, որ ցանկացած դեպքում արձանագրության կրկնօրինակն այն անձին հանձնելը, ում նկատմամբ կիրառվել է հարկադրանքի միջոցը, տրանսպորտային միջոցները հատուկ տարածք բերման ենթարկելու և արգելանքի տակ դնելու դեպքում պարտադիր է:
Միևնույն ժամանակ հստակեցման կարիք ունի նշված դրույթում օգտագործվող «տեղեկատվություն» եզրույթը: 
- 5.4-րդ հոդվածի 1-ին մասում պարզ չէ՝ ինչու է շրջիկ առևտրի կետերի միջոցով առևտուր իրականացնելու թույլտվությունը նախատեսվում տրամադրել Երևանի քաղաքապետի կողմից, իսկ շրջածախ առևտուր իրականացնելու թույլտվությունը՝ Երևանի քաղաքապետի կամ նրա որոշմամբ վարչական շրջանի ղեկավարի կողմից: Գտնում ենք, որ թույլտվություն տալու ընթացակարգի միասնականությունն ապահովելու նպատակով դրանք պետք է տրամադրվեն միևնույն մարմնի կողմից:
2. «Վարչական իրավախախտումների վերաբերյալ» օրենսգրքում լրացումներ կատարելու մասին» օրենքի նախագծի 1-ին հոդվածով նախատեսվում է Օրենքի 158-րդ հոդվածի վերնագիրը լրացնել: Նախագծի 2-րդ հոդվածով լրացումներն անհրաժեշտ է արտացոլել լրացվող 158-րդ հոդվածի վերնագրում:
Տեղեկացնում ենք, որ Երևանի քաղաքապետարանի կողմից մշակվել և քննարկվել են նույնաբովանդակ օրենքների նախագծերի փաթեթ: ԱԺ-ի պատգամավորի ներկայացրած նախագծերի փաթեթները, բացառությամբ այն դրույթի, ըստ որ՝ շրջիկ առևտրի կետերով կարող է մատուցվել նաև ծառայություններ, նույնական է Երևանի քաղաքապետարանի ներկայացրած փաթեթի հետ:
ՀՀ վարչապետի հանձնարարությամբ իրականացվել է շրջիկ առևտրի կետերի տեղակայման և այլ պահանջների վերաբերյալ միջազգային փորձի ուսումնասիրություն։ Ուսումնասիրության արդյունքների ամփոփումից պարզվել է, որ և՛ ԱՄՆ-ում, և՛ ԵԱՏՄ, և՛ ԵՄ երկրներում մեծ տարածում ունի շրջիկ առևտրի կետերի տրամադրումը աճուրդով, վիճակահանության կամ մրցութային եղանակով, որը հավասար մրցակցային պայմաններ է ստեղծում տնտեսավարողների համար: Ներկայումս Երևանի քաղաքապետարանի ներկայացրած լրամշակված նարագծերը քննարկման փուլում են:
  Դիտողությունների հետ միաժամանակ առաջարկություններ են ներկայացվել «Առևտրի և ծառայությունների մասին» օրենքում փոփոխություն և լրացումներ կատարելու մասին» օրենքի նախագծի 2-րդ հոդվածով օրենքում լրացվող նոր հոդվածների վերաբերյալ:
  Ամփոփելով կառավարությունը գտնում է, որ ներկայացված օրենքների նախագծերի փաթեթը լրամշակման կարիք ունի:

	Քննարկվել է
	Քննարկվել է 12.11.2019 թ-ի նախանիստում

	Կոմիտեի հանձնարարական
	

	Հանձնարարականի իրացվածություն
	

	Հրատապություն
	«Ազգային Ժողովի կանոնակարգ» սահմանադրական օրենքով մեկամսյա ժամկետ:
Ժամկետ՝ 22.11.2019

	Ֆինանսական գնահատական
	Ֆինանսավորում չի պահանջում

	Ֆինանսավորման հիմք
	

	Համաձայնեցումներ
	- Տարածքային կառավարման և ենթակառուցվածքների նախարարություն (հավաք)
- Ֆինանսների նախարարություն 
- Արդարադատության նախարարություն
- Էկոնոմիկայի նախարարություն
- Երևանի քաղաքապետարան

	Սկզբունքային անհամաձայնություններ
	

	Այլ
	


 
